
1. Անհրաժեշտությունը
     ՀՀ կառավարության «Հայաստանի Հանրապետության կառավարության 2022 թվականի դեկտեմբերի 29-ի N 2111-Ն որոշման մեջ փոփոխություն և լրացում  կատարելու մասին» որոշման նախագծի ընդունումը անհրաժեշտ է 2023 թվականի ՀՀ պետական բյուջեով նախատեսված 1040 «Կոշտ թափոնների կառավարում» ծրագրի 32004 «Կոտայքի և Գեղարքունիքի մարզի կոշտ թափոնների կառավարման» դրամաշնորհային ծրագրի» միջոցառման կատարումն ապահովելու նպատակով: 

1. Ընթացիկ իրավիճակը և խնդիրները

     2023 թվականի ՀՀ պետական բյուջեով նախատեսված  1040/32004 Վերակառուցման և զարգացման եվրոպական բանկի աջակցությամբ իրականացվող «Կոտայքի և Գեղարքունիքի մարզի կոշտ թափոնների կառավարման» դրամաշնորհային ծրագրի շրջանակներում նախատեսվում էր ավարտել սանիտարական աղբավայրի և փոխաբեռնման կայանների շինարարությունը, ինչպես նաև ձեռք բերել հատուկ մեքենամեխանիզացիան, աղբատար մեքենաները և աղբամանները։ 
    Սակայն 2023 թվականի ՀՀ պետական բյուջեով ծրագրի  համար հաստատվել են համապատասխան ֆինանսական միջոցները միայն 5112 «Շենք շինությունների շինարարություն»  հոդվածով։
      Հարկ է նշել, որ վերոհիշյալ ծրագրերի շրջանակներում նախատեսվում էր ոչ միայն շինարարական աշխատանքների իրականացում, այլ նաև մեքենասարքավորումների ձեռքբերում։ Մասնավորապես․ 
      32004 «Կոտայքի և Գեղարքունիքի մարզի կոշտ թափոնների կառավարման» դրամաշնորհային ծրագրի» և 42001 «Վերակառուցման և զարգացման եվրոպական բանկի աջակցությամբ իրականացվող Կոտայքի և Գեղարքունիքի մարզերի կոշտ թափոնների կառավարման ծրագրի շրջանակներում ենթավարկի տրամադրում «Կոտայքի և Գեղարքունիքի Կոշտ կենցաղային թափոնների կառավարում» ՍՊԸ-ին»  ծրագրերի միջոցառումների շրջանակներում՝ հավասարաչափ ծախսերի չափաբաժիններով  50%` վարկային և 50% դրամաշնորհային միջոցների հաշվին իրականացվել և իրականացվում են՝
- Հրազդան համայնքում հանրապետությունում առաջին սանիտարական աղբավայրի և Ակունք ու Մարտունի բնակավայրերում փոխաբեռնման կայանների կառուցապատումը,  ընդ որում՝ շինարարական աշխատանքներն արդեն ավարտվել են, ընթանում են ավարտի փաստագրման աշխատանքները, 
- աղբավայրի ու փոխաբեռնման կայանների շահագործման համար անհրաժեշտ մասնագիտացված տեխնիկայի ու սարքավորումների, ինչպես նաև երկու մարզերի բոլոր բնակավայրերում ինտեգրված աղբահանության համակարգի ներդրման նպատակով  աղբատար մեքենաների ու աղբամանների ձեռքբերման գործընթացները։ 
     Հարկ է նշել, որ  արդեն իսկ իրականացվել են աղբավայրի շահագործման համար տոպանիչ մեքենայի գնման գործընթացները և արդյունքում ս․թ․ օգոստոի 24-ին կնքվել է պայմանագիր անգլիական «Բոմագ» ընկերության հետ 506 815 եվրոյին համարժեք դրամ արժողությամբ և անհրաժետություն է առաջանում պայմանագրի դրույթներին համապատասխան՝ վճարել կանխավճար պայմանագրային արժեքի 10 տոկոսը՝ 50 682 եվրոյին համարժեք դրամ։ 
     Միաժամանակ, թվով 38 աղբատար մեքենաների /19 հատ՝ 22խմ և 9 հատ՝ 11 խմ տարողականությամբ/ հայտարարարված միջազգային մրցույթի հաղթող ճանաչված «Տեգգետա Մոթորս» ընկերության հետ ս․թ․ սեպտեմբեր ամսին կնքվել է պայմանագիր՝ 4,384,991 եվրո պայմանագրային արժեքով և անհրաժետություն է առաջանում պայմանագրի դրույթներին համապատասխան վճարել կանխավճար՝ պայմանագրային արժեքի 10 տոկոսը՝ 438 499  եվրոյին համարժեք դրամ։ 
      Այդ կապակցությամբ վերոհիշյալ վճարումներն իրականացնելու նպատակով անհրաժեշտություն է առաջացել 32004 «Կոտայքի և Գեղարքունիքի մարզի կոշտ թափոնների կառավարման» դրամաշնորհային ծրագրի» միջոցառման 5112 «Շենք շինությունների շինարարություն»  հոդվածով նախատեսված գումարներից նվազեցնել 100,290․0 հազ դրամ ավելացնելով 5121 «Տրանսպորտային սարքավորումներ»  հոդվածին։
      Մինչև ապրիլի կեսերը շինարարական աշխատանքներ չեն կատարվել՝ եղանականային ոչ բարենպաստ պայմանների պատճառով,  այնուհետև ակտիվ սկսվել են աշխատանքները: 
     Մնացորդային վճարը, շուրջ 320 հազ եվրոյին համարժեք դրամը նախատեսվում է վճարել նոյեմբեր ամսին՝ շինարարական աշխատանքների հանձնում-ընդունումից հետո, ներկայումս ընթանում են շինաշխատանքների ավարտի փաստագրման գործընթացները։   
Միաժամանակ, մեքենասարքավորումների գնման մրցութային գործընթացները ձգձգվել են՝ մասնակից չլինելու պատճառով, մասնավորապես հատուկ մեքենամեխանիզացիայի գնման մրցույթները 3 անգամ են հայտարարվել։ Այդ իսկ պատճառով նախատեսված շինարարական աշխատանքների համար ամբողջական գումարը, ինչպես նաև մեքենասարքավորւմների ձեռքբերման  համար նախատեսված գումարները հնարավոր չի եղել վճարել 9-ամսվա ընթացքում։
   Նոյեմբեր ամսվա առաջին կեսին նախատեսվում է վճարել աղբավայրի համար տոփանիշ մեքենայի և երկու մարզի բոլոր բնակավայրերի համար աղբատար մեքենաների ձեռքբերման համար  մրցույթում հաղթող ճանաչված ընկերությունների կանխավճարը՝ պայմանագրային արժեքի 10 տոկոսի չափով, համապատասխանաբար՝ 50, հազ և 438,0 հազ եվրոյին համարժեք դրամ։ իսկ մնացած 90 տոկոսի չափով գումարը նախատեսվում է վճարել տեխնիկայի մատակարարումից հետո, որը նախատեսվում է 2024 թվականի ապրիլ-մայիս ամիսներին։ Մնացած մեքենասարքավորումների համար կնքված պայմանագրեր դեռևս առկա չեն, կատարվում է հայտերի գնահատում։ 

3.Ակնկալվող արդյունքը
          ՀՀ տարածքային կառավարման և ենթակառուցվածքների նախարարության կողմից իրականացվող միջոցառումների բնականոն ընթացքի ապահովում, 2023 թվականի պետական բյուջեում նախատեսված ֆինանսական միջոցների արդյունավետ օգտագործում, ինչպես նաև Կոտայքի և Գեղարքունիքի մարզերում շահագործվող աղբանոցների թվի կրճատում։

4.Նախագծի մշակման գործընթացում ներգրավված ինստիտուտները և անձիք
Նախագիծը մշակվել է ՀՀ տարածքային կառավարման և ենթակառուցվածքների նախարարության կողմից:

5. Տեղեկատվություն լրացուցիչ ֆինանսական միջոցների անհրաժեշտության և պետական բյուջեի եկամուտներում և ծախսերում սպասվելիք փոփոխությունների մասին. 
    Որոշման նախագծի ընդունմամբ ՀՀ պետական բյուջեի եկամուտների ու ծախսերի փոփոխություն չի առաջացնում: 

6.Նախագծի ընդունման առնչությամբ ընդունվելիք այլ իրավական ակտերի նախագծերը կամ դրանց ընդունման անհրաժեշտության բացակայության մասին

    Որոշման նախագծի ընդունմամբ այլ իրավական ակտերում փոփոխություններ և/կամ լրացումներ կատարելու անհրաժեշտություն չկա:

7. Կապը ռազմավարական փաստաթղթերի հետ. Հայաստանի վերափոխման ռազմավարություն 2050, Կառավարության 2021-2026թթ. ծրագիր, ոլորտային և/կամ այլ ռազմավարություններ
    6.6 ՏԱՐԱԾՔԱՅԻՆ ԿԱՌԱՎԱՐՈՒՄ ԵՎ ՏԵՂԱԿԱՆ ԻՆՔՆԱԿԱՌԱՎԱՐՈՒՄ, 3-րդ ենթակետ՝ 
     Բնակչության համար հարմարավետ և էկոլոգիապես անվտանգ պայմանների ապահովման, մարդու առողջության և շրջակա միջավայրի վրա կենցաղային կոշտ թափոնների բացասական (վտանգավոր) ներգործության նվազեցում՝
․ հանրապետությունում ներդրվելու է միջազգային չափանիշներին համապատասխան աղբահանության համակարգի ներդրման համար անհրաժեշտ ինստիտուցիոնալ հենք,
․ հանրապետության ողջ տարածքում իրականացվելու են գոյացող աղբի պատշաճ կերպով հավաքման, ինչպես նաև աղբի առաջացման կանխարգելմանն ուղղված միջոցառումներ,
․ միջազգային կառույցների համագործակցությամբ իրականացվելու են աղբահանության բնագավառում թափոնների հեռացմանը և դրանց վերամշակմանն ուղղված ծրագրեր,
․ ներդրվելու է կենցաղային կոշտ թափոնների տեսակավորված հավաքման համակարգ:
